
Têgi mire ina addiya 
tigantigaã ginna ru 
mire zuntii ni sîri danni.

Têgi êruũ mire kôi yîi 
yîsi cii duroo daa kûila 
dûrug. 

Yûũ daa kûila dûroo 
koktintere digisa cûu ru 
bara tigisoo têga ba 
tigisirig. 



5



6

Têga ba tigisir ni yûũ ru 
aga curukoo kôi gire 
ciŋa burayintig. Awinni 
têgi êri ginna saga yûũ 
daa kûila dûrug. Te kee 
ru têga muntu tigisirig.

Têgi mire kiñila šiša 
bur muntu cikki ciiru 
kiñil turon duro 
«anôfel» intigaã te 
ncuwoo bur gêgenciŋ.

Gêge mire înni keene 
ru taara ŋa jîritig? Têgi 
mire gêge danni ciiru 
au gêgere woo ri saga 
neere ru ncuwoo 
gêgenciŋ. 

Mamar yim wonu ru 
ciŋa mire wossu. Têga 
cikki ciiru gêge dîrinni. 
Têgi tra Mamar du wui. 
Kôi wu ŋa ru 
lilimnciŋire hinnoo 
gêgeyinne bêi.

Ciiru Bokor Mûnnu ru 
gêgere nii ri. Têgi daa 
buzzu ni Bokor ŋa wui.





Awinni kôi Bokor ŋa 
yerci ni duusu ter ni 
Mamar ŋa wui. Kau ru 
bara tigisiŋare Mamar 
êski ru gêgeyi. 





Au mire taara înni 
keene ru gêge dîre gor 
hanatirig? Taara zaga 
hanatirigaã kasar 
huma babarciŋ ni wîni 
dînoo gêgeyiŋire 
burayiŋ.  





Au tra gêge dôo ter 
kuree ru sîra goyiŋoo 
gali. Gêge mire kasar 
numa sîra gonimme ru 
duro zuroo bur kîzei 
nceŋ. 





Kôi têgi bur ciŋa duro 
ncoo seŋke buran, 
koŋu na duro sis. 
Seŋke koŋummoo têgi 
ncuwoo gêgenciŋ. 

